
MILLIY KOMPANIYALAR 

RAQOBATBARDOSHLIGINI TA’MINLASHGA TA’SIR 

ETUVCHI OMILLAR TAHLILI 
Siddikov Anvarbek Mamasoliyevich 

 

АНАЛИЗ ФАКТОРОВ, ВЛИЯЮЩИХ НА 

ОБЕСПЕЧЕНИЕ КОНКУРЕНТОСПОСОБНОСТИ 

НATSIОНАЛЬНЫХ КОМПАНИЙ 
Сиддиков Анварбек Мамасолиевич 

 

ANALYSIS OF FACTORS INFLUENCING THE 

COMPETITIVENESS OF NATIONAL COMPANIES 
Siddikov Anvarbek Mamasoliyevich 

 
Received: Aprel 6, 2026 Revised: Aprel 8, 2026 Accepted: Aprel 9, 2026 Published: May 1, 2026 

Annotatsiya. Mazkur maqolada milliy kompaniyalar raqobatbardoshligini ta’minlashga ta’sir etuvchi asosiy 

omillar tahlil qilingan. Xususan, korxonalarning ichki va tashqi muhit omillari, ishlab chiqarish samaradorligi, 

innovatsion faoliyat, boshqaruv sifati, marketing strategiyasi, moliyaviy barqarorlik hamda investitsion jozibadorlik 

darajasining raqobatbardoshlikka ta’siri yoritilgan. Shuningdek, zamonaviy bozor sharoitida milliy kompaniyalar 

faoliyatini rivojlantirish va ularning raqobat ustunligini mustahkamlash bo‘yicha ilmiy xulosa va amaliy takliflar 

ishlab chiqilgan. 

Kalit soʻzlar. milliy kompaniya, raqobatbardoshlik, raqobat ustunligi, iqtisodiy samaradorlik, innovatsiya, 

boshqaruv sifati, marketing strategiyasi, moliyaviy barqarorlik, investitsion jozibadorlik, bozor muhiti. 

Аннотatsiя. В данной статье проанализированы основные факторы, влияющие на обеспечение 

конкурентоспособности нatsiональных компаний. В частности, раскрыто влияние внутренних и внешних 

факторов среды, производственной эффективности, инновatsiонной активности, качества управления, 

маркетинговой стратегии, финансовой устойчивости и уровня инвестиционной привлекательности на 

конкурентоспособность предприятий. Кроме того, разработаны научные выводы и практические 

предложения по развитию деятельности нatsiональных компаний и укреплению их конкурентных 

преимуществ в современных рыночных условиях. 

Ключевые слова. нatsiональная компания, конкурентоспособность, конкурентное преимущество, 

экономическая эффективность, инновatsiя, качество управления, маркетинговая стратегия, финансовая 

устойчивость, инвестиционная привлекательность, рыночная среда. 

Annotation. This article analyzes the main factors influencing the competitiveness of national companies. In 

particular, it examines the impact of internal and external environmental factors, production efficiency, innovative 

activity, quality of management, marketing strategy, financial stability, and investment attractiveness on the 

competitiveness of enterprises. The paper also develops scientific conclusions and practical recommendations for 

improving the performance of national companies and strengthening their competitive advantages in modern market 

conditions. 

Keywords. national company, competitiveness, competitive advantage, economic efficiency, innovation, 

quality of management, marketing strategy, financial stability, investment attractiveness, market environment. 
 

▪ KIRISH  

Jahon iqtisodiyotining shiddat bilan globallashuvi 

sharoitida integratsion jarayonlar tobora kuchayib, milliy 

iqtisodiyotlarning tashqi bozor bilan o‘zaro bog‘liqligini 

chuqurlashtirmoqda. Bu jarayon iqtisodiy o‘sishni 

jadallashtirish, ilg‘or texnologiyalarni joriy etish va 

zamonaviy boshqaruv mexanizmlarini qo‘llash imkonini 

bersa-da, ayni paytda tovar va xizmatlar sifati, narxi, 

innovatsion darajasi hamda brend qiymati asosida 

raqobatni keskinlashtirmoqda. 

Mamlakatimizda ham tashqi savdo 

munosabatlarini rivojlantirish, makroiqtisodiy 

https://ojs.kstu.uz/index.php/ej
https://doi.org/10.70769/3030-315X.II.4.4.2026.31

barqarorlikni mustahkamlash va milliy iqtisodiyotning 

raqobatbardoshligini oshirishga qaratilgan keng ko‘lamli 

islohotlar amalga oshirilmoqda. Xususan, Oʻzbekiston 

Respublikasi Prezidentining 2022 yil 28-yanvardagi PF-

60-son Farmoni bilan tasdiqlangan 2022–2026 yillarga 

moʻljallangan Yangi Oʻzbekistonning Taraqqiyot 

strategiyasida eksportni kengaytirish, raqobatbardosh 

mahsulotlar ishlab chiqarishni ragʻbatlantirish, ishlab 

chiqarishni modernizatsiya qilish, mahalliylashtirishni 

chuqurlashtirish hamda hududlarning iqtisodiy 

salohiyatini yuksaltirish muhim ustuvor vazifalar sifatida 

belgilangan[1].  

Raqobat muhiti iqtisodiy taraqqiyotning muhim 

harakatlantiruvchi kuchi bo‘lib, korxonalarni mahsulot 

sifatini oshirishga, xarajatlarni kamaytirishga, mehnat 

unumdorligini yuksaltirishga va bozor talablariga 

moslashishga undaydi. Bozorda ishlab chiqaruvchilar 

sonining ortishi xaridor uchun kurashni kuchaytiradi va 

bu korxonalardan o‘z mahsulotlari hamda xizmatlarining 

raqobatbardoshligini muntazam ta’minlab borishni talab 

qiladi. 

▪ ADABIYOTLAR SHARHI 

Milliy kompaniyalar raqobatbardoshligini 

ta’minlash masalasi iqtisodiy adabiyotlarda muhim ilmiy 

yo‘nalishlardan biri sifatida o‘rganilgan. M. Porter o‘z 

tadqiqotlarida raqobat ustunligi va milliy 

kompaniyalarning bozordagi mavqeiga ta’sir etuvchi 

omillarni tizimli asosda yoritgan [2], [3]. A. Smit va D. 

Rikardo asarlarida erkin raqobat, mehnat taqsimoti va 

nisbiy ustunlik nazariyalari raqobatbardoshlikning 

nazariy asoslari sifatida talqin etilgan [4]. A. Tompson va 

A. J. Striklend kompaniya muvaffaqiyatini strategik 

boshqaruv, resurslardan samarali foydalanish va 

bozordagi moslashuvchanlik bilan izohlaydi [5]. F. 

Kotler esa marketing strategiyasi, iste’molchi ehtiyojini 

o‘rganish va bozorda to‘g‘ri pozitsiyalashuv 

raqobatbardoshlikni oshiruvchi muhim omillar ekanini 

ta’kidlaydi [6]. Shunday qilib, ilmiy manbalar tahlili 

milliy kompaniyalar raqobatbardoshligi ishlab chiqarish 

samaradorligi, strategik boshqaruv, marketing va bozor 

omillari bilan chambarchas bog‘liq ekanligini ko‘rsatadi. 

▪ TADQIQOT METODOLOGIYASI  

Mazkur tadqiqotda milliy kompaniyalar 

raqobatbardoshligiga ta’sir etuvchi omillarni o‘rganishda 

tizimli yondashuvdan foydalanildi. Tadqiqot jarayonida 

ilmiy abstraksiya, tahlil va sintez, qiyosiy tahlil, statistik 

tahlil hamda guruhlash usullari qo‘llanildi. Ushbu usullar 

orqali raqobatbardoshlikka ta’sir etuvchi iqtisodiy, 

tashkiliy, moliyaviy va bozor omillari tahlil qilindi. 

Shuningdek, mahalliy va xorijiy olimlarning ilmiy 

qarashlari o‘rganilib, umumlashtirildi. Tadqiqot 

natijalari asosida milliy kompaniyalar 

raqobatbardoshligini oshirishga doir ilmiy xulosa va 

amaliy tavsiyalar ishlab chiqildi. 

▪ TAHLIL VA NATIJALAR 

Ilmiy jihatdan raqobatbardoshlik – bu 

korxonaning bozordagi o‘xshash subyektlarga nisbatan 

iste’molchilar ehtiyojini samaraliroq qondirish, raqobat 

bosimiga bardosh berish va barqaror ustunliklarni 

shakllantirish qobiliyatidir. U faqat mahsulot sifati yoki 

narxi bilan emas, balki korxonaning texnologik darajasi, 

boshqaruv sifati, moliyaviy barqarorligi, innovatsion 

salohiyati, marketing samaradorligi va bozor talablariga 

moslashuvchanligi bilan ham belgilanadi. 

Qayta ishlash sanoati korxonalari misolida 

raqobatbardoshlikni uchta asosiy omillar guruhi orqali 

baholash mumkin: texnik-texnologik, tashkiliy-iqtisodiy 

va ijtimoiy. Texnik-texnologik omillarga mahsulot sifati, 

xavfsizligi, standartlarga muvofiqligi va ishlab chiqarish 

texnologiyalarining zamonaviyligi kiradi. Tashkiliy-

iqtisodiy omillar tannarx, narx siyosati, logistika, 

boshqaruv va marketing xarajatlarini qamrab oladi. 

Ijtimoiy omillar esa ekologik talablar, ijtimoiy mas’uliyat 

va iste’molchi bilan aloqalar samaradorligi bilan 

tavsiflanadi. 

Korxona raqobatbardoshligini baholashda faqat 

ichki ishlab chiqarish ko‘rsatkichlari bilan cheklanib 

qolish еtarli emas. Uning tashqi bozordagi o‘zgarishlarga 

moslashuvchanligi, xorijiy talabni o‘rganish darajasi, 

eksport geografiyasini kengaytirish imkoniyati va 

xalqaro standartlarga mos mahsulot ishlab chiqarish 

salohiyati ham muhim ahamiyatga ega. Shu ma’noda, 

eksport salohiyati korxonaning raqobat salohiyatining 

amaliy ifodasi hisoblanadi (1-jadval).

1-jadval  

Mahsulotlar bozorining ta’minlanganlik darajasiga ko‘ra qo‘llaniladigan strategiya variantlari [7] 

 

Bozorning mahsulot bilan 

ta’minlanganlik darajasi / 

strategiya variantlari 

Tanqislik, talabning 

taklifdan ortiqligi 

Talab va taklif 

o‘rtasidagi nisbiy 

muvozanat 

Taklif bozori (taklifning 

talabdan ortiqligi) 

Mahsulot ishlab chiqarish 

strategiyasi 
Songa asoslangan Sifatga asoslangan Raqobatga asoslangan 

Biznesni tashkil etishdagi 

yondashuvlar 

E’tibor markazida 

ishlab chiqarish 

E’tibor markazida 

mahsulot 
E’tibor markazida iste’molchi 

Mahsulotni iste’molchiga еtkazish 

bo‘yicha faoliyat 

Mahsulotni taqsimlash 

va ta’minlash 

Savdo (mahsulot 

ayirboshlash) 

Marketing (bozor va ishlab 

chiqarishni tashkil etish vositasi 

sifatida) 

Jadvalda mahsulot bozorining ta’minlanganlik 

darajasiga qarab qo‘llaniladigan strategiyalar aks 

ettirilgan. Unga ko‘ra, bozorda mahsulot tanqis bo‘lsa, 

asosiy e’tibor ishlab chiqarish hajmini oshirishga 

qaratiladi. Talab va taklif o‘rtasida muvozanat mavjud 

sharoitda sifat omili ustuvor ahamiyat kasb etadi. Taklif 

talabdan ortiq bo‘lgan bozorda esa raqobat kuchayib, 

iste’molchiga yo‘naltirilgan marketing strategiyalari hal 

qiluvchi omilga aylanadi. Demak, bozor rivojlanishi 

bilan strategik yondashuvlar ishlab chiqarishdan sifatga, 

undan esa marketing va raqobatga yo‘nalib boradi. 

Bundan kelib chiqadiki, sanoat korxonasi va 

uning mahsulotlari raqobat salohiyati asosida shakllanadi 

hamda tashqi bozorda mavjud raqobat ustunliklari 

hisobiga ularning joriy raqobatbardoshlik darajasi 

salohiyat darajasigacha еtishi mumkin. Agar muayyan 

raqobat muhitida mavjud salohiyatdan to‘liq 

foydalanilgan taqdirda ham korxona yoki uning 

mahsulotlari raqobatbardoshligi talab darajasida 

bo‘lmasa, avvalo raqobat salohiyatini oshirish va uni 

ro‘yobga chiqarishga qaratilgan chora-tadbirlarni ishlab 

chiqish zarur bo‘ladi. 

Qayta ishlash korxonalarining 

raqobatbardoshligini oshirish, eng avvalo, mahsulot sifati 

va nomenklaturasini kengaytirishga xizmat qiluvchi 

samarali boshqaruv tizimi orqali ta’minlanadi. Bunda 

optimal strategiyani tanlash mahsulot bozorining 

ta’minlanganlik darajasiga bevosita bog‘liq. Jahon 

amaliyoti shuni ko‘rsatadiki, raqobatdoshlikka erishish 

va tashqi bozorlarga chiqish iqtisodiyotni izchil isloh 

qilish, tarkibiy o‘zgartirishlarni chuqurlashtirish, ishlab 

chiqarishni diversifikatsiya qilish, yuqori texnologiyali 

tarmoqlarni rivojlantirish hamda mavjud quvvatlarni 

modernizatsiya qilish orqali amalga oshiriladi. 

Mamlakatimizda ham ushbu yo‘nalishda keng 

ko‘lamli ishlar olib borilmoqda. Tashqi bozorlarda 

muvaffaqiyatli ishtirok etish uchun texnik jihatdan 

tartibga solish tizimini xalqaro standartlarga 

moslashtirish, sifatli va sertifikatlangan mahsulotlarni 

milliy brend ostida eksport qilish muhim ahamiyat kasb 

etadi. Bu esa ishlab chiqarish samaradorligini oshirish, 

mahsulot sifatini yaxshilash va korxonalarning eksport 

salohiyatini mustahkamlashni talab etadi. 

Milliy iqtisodiyot ishlab chiqarish tarkibining 

shakllanishida mamlakatning geografik o‘rni, tabiiy 

resurslari, mehnat, moliyaviy va ilmiy-texnik salohiyati 

muhim rol o‘ynaydi. Mavjud imkoniyatlardan kelib 

chiqib, iqtisodiyotning hududiy ixtisoslashuvi 

shakllanadi va ichki hamda tashqi talabga mos samarali 

ishlab chiqarish yo‘nalishlari tanlanadi. Shu asosda 

xaridor talabiga ega mahsulot ishlab chiqarish yo‘lga 

qo‘yiladi. Biroq bozorda mahsulot taklifining ortib 

ketishi mavjud segmentning to‘yinishiga, raqobatning 

kuchayishiga va daromad o‘sishining sekinlashishiga 

olib keladi. Shu bois korxona oldida doimiy ravishda 

daromadli mahsulot ishlab chiqarishni davom ettirish va 

uning ko‘lamini kengaytirish vazifasi turadi. 

Bunday sharoitda ishlab chiqaruvchi bir turdagi 

mahsulotdan olinmayotgan daromadni yangi mahsulot 

turlarini o‘zlashtirish hisobiga qoplashga intiladi. 

Demak, ishlab chiqarishni diversifikatsiya qilmasdan 

turib, tashqi bozorga chiqish, eksport dasturlarini amalga 

oshirish, valyuta tushumlarini ko‘paytirish, yangi ish 

o‘rinlari yaratish va yuqori texnologiyali ishlab 

chiqarishni tashkil etish mushkul. Shu sababli 

raqobatdoshlikning muhim yo‘nalishlaridan biri 

raqobatchilar mahsulotlariga o‘xshash yoki ulardan ustun 

yangi mahsulot turlarini ishlab chiqarishni o‘zlashtirish 

hisoblanadi. 

O‘zgaruvchan bozor kon’yunkturasiga 

moslashish uchun korxonalarda boshqaruv tizimini 

takomillashtirish zarur. Bunda moliyaviy nazoratni, 

ayniqsa byudjet nazoratini kuchaytirish, boshqaruvni 

markazdan qochirish va tashqi muhit bilan aloqalar 

uchun mas’uliyatni quyi bo‘g‘inlarga o‘tkazish muhim 

hisoblanadi. Iste’molchiga yo‘naltirilgan mustaqil 

bo‘linmalarni shakllantirish esa mahsulot assortimentini 

tezkor diversifikatsiya qilish va qulay bozor 

segmentlarini izlash imkonini beradi. 

Iqtisodiy adabiyotlarda yangi faoliyat yo‘nalishini 

tanlash yoki mahsulotning yangi turini yaratish bilan 

bog‘liq jarayon diversifikatsiya sifatida talqin qilinadi. 

Diversifikatsiya korxona faoliyat yo‘nalishlari va 

mahsulot turlarining kengayishi, yangilanib borishi, 

shuningdek texnologik jihatdan o‘zaro bog‘liq 

bo‘lmagan ishlab chiqarish turlarining bir vaqtda 

rivojlanishini anglatadi. Shu jihatdan diversifikatsiya 

korxona strategiyasini o‘zgartirish va 

raqobatbardoshlikni oshirishning muhim vositalaridan 

biri hisoblanadi. 

Olib borilgan tadqiqotlar natijasida ishlab 

chiqarishni diversifikatsiyalashni uchta asosiy yo‘nalish 

bo‘yicha tasniflash maqsadga muvofiq deb topildi. 

Birinchidan, ishlab chiqarish faoliyatini 

kengaytirish doirasida asosiy faoliyatga bevosita tegishli 

bo‘lmagan yangi mahsulotlarni ishlab chiqarish, mavjud 

korxona bazasida yangi mahsulot turlarini o‘zlashtirish, 

mahsulot assortimentini kengaytirish hamda o‘zaro 

bog‘liq bo‘lmagan mahsulotlar ishlab chiqarishni yo‘lga 

qo‘yish nazarda tutiladi. 

Ikkinchidan, yangi faoliyat turlarini o‘zlashtirish 

yo‘nalishi bir vaqtning o‘zida bir nechta o‘zaro bog‘liq 

bo‘lmagan ishlab chiqarish faoliyatini tashkil etish, 

tijorat risklarini kamaytirish maqsadida moliyaviy 

resurslarni turli qimmatli qog‘ozlarga yo‘naltirish, yangi 

bozorlarni egallash, yangi korxonalar bilan sheriklik 

aloqalarini rivojlantirish hamda xo‘jalik faoliyatining 

mustaqil turlarini yuritishni qamrab oladi. 

Uchinchidan, kapitalning jamlanishi va 

kengaytirilishi kapital tarkibini o‘zgartirish va 

kengaytirish, korxona tarkibida yangi bo‘linmalar hamda 

yangi korxonalarni tashkil etish, shuningdek boshqa 

tarmoq korxonalari bilan kapitalni birlashtirish orqali 

namoyon bo‘ladi. 

Ilmiy izlanishlar shuni ko’rsatadiki, 

diversifikatsiya siyosati marketing siyosati 

kontseptsiyasi asosida korxonaning raqobatdoshlik 

strategiyasini izlash hisoblanadi. Demak, tarmoq 

korxonalari diversifikatsiya siyosatini boshqarishga 

marketing orqali yondashilib, u asosan, ishlab 

chiqaruvchi hamda iste’molchi nuqtai nazaridan 

o’rganiladi. Diversifikatsiya siyosati o’z navbatida uning 

strategiyani ishlab chiqishni, bozorni tahlil qilish va 

marketingni o’z ichiga oluvchi bir necha bosqichlardan 

iboratdir (1-rasm).

1- rasm. Qayta ishlash korxonalarida diversifikatsiya siyosatini amalga oshirishning ko’p bosqichli umumiy 

algoritmi 

Diversifikatsiya siyosatining asosiy shakllari 

qatoriga strategik va tezkor siyosatlar kiradi. 

Diversifikatsiya strategiyasi hamda uning yakunda 

korxona raqobatbardoshlik darajasiga ta’sir ko‘rsatuvchi 

omillarini 2-jadvalda keltirilganidek tizimli ravishda 

tasniflash mumkin. Bizning nazarimizda, omillarning 

mazkur tasnifi tasnifiy belgilarining deyarli barcha asosiy 

yo‘nalishlarini, xususan, texnik, iqtisodiy, texnologik, 

ijtimoiy, tashkiliy va ekologik jihatlarni qamrab oladi. 

Shundan kelib chiqib, neftni qayta ishlash korxonalarida 

diversifikatsiya siyosatiga ta’sir etuvchi omillarning 

ta’sir kuchini baholashda aynan ushbu tizimli tasnifda 

keltirilgan jihatlarga tayanish maqsadga muvofiq deb 

hisoblaymiz.  

Jadvalda korxona raqobatdoshligiga ta’sir etuvchi 

omillar kelib chiqish manbai, tabiati, ta’sir muddati, 

namoyon bo‘lish shakli, yo‘nalishi va iqtisodiy 

mazmuniga ko‘ra tizimlashtirilgan. Mazkur tasnif 

omillarni kompleks baholash, ularning o‘zaro 

bog‘liqligini aniqlash hamda boshqaruv qarorlarini 

ishlab chiqishda metodik asos bo‘lib xizmat qiladi. 

Bozor muhitida faoliyat yuritayotgan 

korxonalarning diversifikatsiya faoliyati nazariy 

asoslariga bag‘ishlangan ilmiy adabiyotlarni o‘rganish 

natijasida, neftni qayta ishlash sohasida faoliyat 

yurituvchi xo‘jalik subyektlarining raqobat 

ustunliklariga ta’sir etuvchi omillarni o‘zaro qarama-

qarshi ikki yo‘nalish bo‘yicha tasniflash maqsadga 

muvofiq, degan xulosaga keldik. O‘z navbatida, tizim 

nuqtayi nazaridan bunday omillarni ichki va tashqi 

omillar sifatida ham ko‘rib chiqish mumkin. Ushbu ikki 

guruh omillarining o‘zaro ta’siri qanchalik mutanosib 

bo‘lsa, korxonaning raqobat ustunligi shunchalik 

kuchayadi; aksincha, ular bir-birini inkor etgan holatda 

salbiy ta’sir yuzaga keladi.

2-jadval 

Korxona raqobatdoshlik omillari tasnifi [8] 

t/r Tasnifiy belgi Omillar sinfi 

1 Kelib chiqish manbaiga ko‘ra 
tashqi omillar (tashqi muhit omillari); ichki omillar (korxonaning 

ichki muhiti omillari) 

2 Tabiatiga ko‘ra 
ilmiy-texnikaviy; tashkiliy-iqtisodiy; ijtimoiy-psixologik; ekologik; 

siyosiy 

3 Ta’sir ko‘rsatish muddatiga ko‘ra doimiy; vaqtinchalik (mavsumiy); oniy 

4 Namoyon bo‘lish xarakteriga ko‘ra davriy (tsiklik); nodavriy 

5 Ta’sir etish xarakteriga ko‘ra yo‘naltiruvchi; tasodifiy 

6 Ta’sir etish yo‘nalishiga ko‘ra rag‘batlantiruvchi; cheklovchi (to‘sqinlik qiluvchi) 

7 Tartibga solish imkoniyatiga ko‘ra tartibga solinuvchi; tartibga solinmaydigan 

8 
Omillarning o‘zaro ta’siri xarakteriga 

ko‘ra 
mustaqil omillar; o‘zaro bog‘liq omillar 

9 Ichki tuzilmasiga ko‘ra alohida omillar; kompleks omillar 

10 Vujudga kelish xarakteriga ko‘ra birlamchi omillar; hosilaviy omillar 

11 Foydalilik darajasiga ko‘ra foydali; neytral; zararli; bir-birini to‘ldiruvchi omillar 

12 
Raqobatdoshilikni ta’minlashdagi 

o‘rniga ko‘ra 
bosh omillar; asosiy omillar; yordamchi omillar 

Tovarlarga bo’lgan ehtiyojlar va bozor segmentlarining tahlili 

Mahsulot raqobatdoshligining kuchli va 

kuchsiz tomonlari segmentlarining tahlili 

Mahsulotlarni qayta ishlash korxonalarining portfel tahlili 

Diversifikatsiya strategiyasini tanlash 

Diversifikatsiya siyosatini yuritish 

baho joy 

Byudjet va marketing nazorati 

Mahsulotlarni ichki va tashqi 

bozorlarga siljitish 

Tayyor mahsulotlarni ishlab chiqarish 

Tovar jozibadorligi va risklarni baholash 

segmentlarining tahlili 

M. Porter raqobatdoshlik omillarini korxonaning 

raqobat ustunligi bilan bevosita bog‘liq holda talqin etib, 

ularni bir necha yirik guruhlarga ajratgan. Uning 

ta’kidlashicha, korxonaning ichki va tashqi bozordagi 

raqobat ustunligi, avvalo, korxona joylashgan 

mamlakatda shakllangan shart-sharoitlarga yuqori 

darajada bog‘liq bo‘ladi. Jumladan, ishchi kuchi 

resurslarining mavjudligi, tabiiy resurslarning еtarliligi, 

davlatning mahalliy korxonalarga nisbatan 

proteksionistik siyosati, korxonalarni boshqarish 

amaliyotidagi farqlar va boshqa omillar muhim аҳamият 

kasb etadi. Biroq M. Porterning qayd etishicha [9], 

mazkur omillarning hech biri alohida holda korxonaning 

raqobatdagi muvaffaqiyatini to‘liq belgilab bera 

olmaydi. Demak, korxona raqobatbardoshligi turli 

omillarning o‘zaro uyg‘unlashuvi va kompleks ta’siri 

natijasida shakllanadi. 

Uning yondashuviga ko‘ra, raqobatdoshlik 

resurslardan foydalanish samaradorligi tamoyiliga 

asoslanadi va ushbu tamoyil korxona mikroiqtisodiy 

darajasida ham, milliy iqtisodiyot makroiqtisodiy 

darajasida ham bir xil ahamiyat kasb etadi. Artur A. 

Tompson va A. J. Striklend [10] korxonaning raqobat 

kurashidagi muvaffaqiyatini belgilovchi omillar sifatida 

moliyaviy barqarorlik, ilmiy-tadqiqot va tajriba-

konstruktorlik ishlari uchun yaratilgan sharoitlar, ilg‘or 

texnologiyalar, savdo infratuzilmasi, malakali kadrlar, 

narx va mahsulot parametrlarini moslashtirish qobiliyati, 

texnik xizmat ko‘rsatish darajasi, kreditlash 

imkoniyatlari, reklama vositalarining samaradorligi, 

axborot ta’minoti hamda xaridorlar to‘lovga 

layoqatliligini alohida qayd etadilar(2-rasm).

 

 

 

 

 

 

 

 

 

 

 

 

 

 

 

 

 

 

2- rasm. Korxonaning raqobat bobidagi muvaffaqqiyati garovi39 

 

Shuningdek, diversifikatsiya siyosatining tarkibiy 

unsurlaridan biri bo‘lgan oqilona baho siyosati 

korxonaning raqobat ustunligini mustahkamlashda 

muhim o‘rin tutadi. U resurs tejamkorligini ta’minlash, 

ishlab chiqarish hajmini kengaytirish hamda mahsulot 

tannarxini pasaytirgan holda assortiment va ishlab 

chiqarish ko‘lamini oshirish imkonini beradi. Natijada 

baho raqobatbardoshlikka ijobiy ta’sir etuvchi hosilaviy 

omil sifatida yuzaga chiqadi. 

Shu asosda, qayta ishlash korxonalarining 

marketing siyosatiga ta’sir etuvchi tashqi va ichki 

omillarni tizimli ravishda guruhlash maqsadga 

muvofiqdir. Negaki, ishlab chiqarish faoliyatini 

diversifikatsiyalashsiz korxonaning uzoq muddatli 

barqaror o‘sishini таъминlash mushkul. Shu bois 

diversifikatsiya strategiyasi bozor kon’yunkturasi va 

iste’molchilar talabi dinamikasiga mos ravishda 

 
39 Manba: A.A.Tompson va A.J.Striklend fikrlari asosida muallif ishlanmasi 

 

muntazam ravishda yangilanib va takomillashtirilib 

borilishi zarur. 

▪ XULOSA VA TAKLIFLAR 

Xulosa qilib aytganda, korxonalarda 

diversifikatsiya siyosatini samarali shakllantirish va 

amalga oshirish raqobatbardoshlikni oshirishning muhim 

omillaridan biri hisoblanadi. Tadqiqotlar shuni 

ko‘rsatadiki, neftni qayta ishlash korxonalarining raqobat 

ustunligi ichki va tashqi omillarning o‘zaro uyg‘un ta’siri 

asosida shakllanadi. Mazkur omillarning mutanosibligi 

korxona faoliyati samaradorligini oshirsa, ularning 

nomuvofiqligi raqobat pozitsiyalarining zaiflashishiga 

olib keladi. Shuningdek, diversifikatsiya jarayonida baho 

siyosatini to‘g‘ri yuritish, resurs tejamkorligini 

ta’minlash, ishlab chiqarish hajmi va assortimentini 

kengaytirish, ilg‘or texnologiyalarni joriy etish, 

marketing faoliyatini takomillashtirish hamda bozor 

talabiga moslashuvchan boshqaruvni yo‘lga qo‘yish 

korxonaning uzoq muddatli raqobat ustunligini 

Iste’molchilarga xizmat ko’rsatish darajasi va boshqalar 

ta’minlaydi. Shu bois, qayta ishlash korxonalarida 

diversifikatsiya strategiyasini muntazam ravishda 

yangilab borish, uni bozor kon’yunkturasi, iste’molchilar 

talabi va tashqi iqtisodiy muhitdagi o‘zgarishlarga 

moslashtirish zarur. 

